
Татарстан Республикасы Министрлар 

Кабинетының «Татарстан Республика-

сының Мәдәни мирас объектларын 

саклау комитеты мәсьәләләре» 2018 ел, 

12 июль, 565 нче карары белән рас-

ланган Татарстан Республикасының 

Мәдәни мирас объектларын саклау 

комитеты турындагы нигезләмәгә үзгә-

решләр кертү турында 

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республика-

сының Мәдәни мирас объектларын саклау комитеты мәсьәләләре» 2018 ел, 12 июль, 

565 нче карары белән (Татарстан Республикасы Министрлар Кабинетының 2019 ел, 

13 март, 179 нчы; 2019 ел, 18 сентябрь,  846 нчы; 2020 ел, 28 февраль, 153 нче;  

2020 ел, 25 август, 734 нче; 2020 ел, 22 декабрь, 1172 нче; 2021 ел, 26 июль, 649 нчы 

карарлары белән кертелгән үзгәрешләрне исәпкә алып) расланган Татарстан 

Республикасының Мәдәни мирас объектларын саклау комитеты турындагы 

нигезләмәгә түбәндәге үзгәрешләрне кертергә:  

3.1 пунктта: 

бишенче абзацны түбәндәге редакциядә бәян итәргә: 

«мәдәни мирас объектларын (исемлеге Россия Федерациясе Хөкүмәте 

тарафыннан билгеләнә торган федераль әһәмияттәге аерым мәдәни мирас 

объектларыннан тыш) саклау өлкәсендә федераль дәүләт контроле (күзәтчелеге) 

(04.03.06*);»; 

алтынчы абзацта «күзәтчелеге» сүзен «контроле (күзәтчелеге)» сүзләренә 

алмаштырырга; 

3.2 пунктны түбәндәге редакциядә бәян итәргә: 

«3.2. Комитет үз компетенциясе кысаларында түбәндәгеләр белән хезмәт-

тәшлек итә: 

Татарстан Республикасы Җир һәм мөлкәт мөнәсәбәтләре министрлыгы белән 

Татарстан Республикасы милкендәге мөлкәт һәм җир ресурслары белән идарә итү 

функциясен гамәлгә ашырганда (01.07*); 

Татарстан Республикасы Мәдәният министрлыгы белән мәдәният (шул исәптән 

сәнгать, кинематография, тарихи-мәдәни мирасны саклау һәм файдалану) өлкәсендә 

мөнәсәбәтләрне җайга салу, төрле диннәрнең дини берләшмәләре арасында үзара 

аңлашуны һәм сабырлыкны ныгытуга ярдәм күрсәтү функциясен гамәлгә ашырганда 

(04.03*); 

Татарстан Республикасы Мәгариф һәм фән министрлыгы белән фәнни һәм 

фәнни-техник эшчәнлек белән идарә итү функциясен гамәлгә ашырганда (01.12*); 

Татарстан Республикасы Гражданнар оборонасы эшләре һәм гадәттән тыш 

хәлләр министрлыгы белән түбәндәге функцияләрне гамәлгә ашырганда: 

гражданнар оборонасы өлкәсендә чаралар оештыру һәм үткәрү белән идарә итү 

(02.01.01*); 

Татарстан Республикасының янгын куркынычсызлыгын тәэмин итү белән 

идарә итү (02.01.03*); 

Татарстан Республикасы Яшьләр эшләре министрлыгы белән ихтыярилар 

(волонтерлык) эшчәнлеге өлкәсендә мөнәсәбәтләрне җайга салу функциясен гамәлгә 

ашырганда (01.16*); 

Татарстан Республикасы Сәнәгать һәм сәүдә министрлыгы белән социаль-

икътисадый хезмәттәшлек мәсьәләләре буенча Татарстан Республикасы башкарма 

хакимият органнары белән Россия Федерациясе субъектларындагы башкарма 

хакимият органнары хезмәттәшлеген тәэмин итү функциясен гамәлгә ашырганда 

(03.07*); 

Татарстан Республикасы Төзелеш, архитектура һәм торак-коммуналь хуҗалык 

министрлыгы белән түбәндәге функцияләрне гамәлгә ашырганда: 

архитектура эшчәнлеге белән идарә итү (01.04*); 

территориаль планлаштыру (01.05.01*); 

җирле үзидарә органнары тарафыннан шәһәр төзелеше эшчәнлеге турындагы 

законнарның үтәлешен контрольдә тоту (01.05.02*); 

объектларны төзү, капиталь ремонтлау һәм реконструкцияләү белән идарә итү 

(01.05.03*); 

Татарстан Республикасы Хезмәт, халыкны эш белән тәэмин итү һәм социаль 

яклау министрлыгы белән хезмәт белән идарә итү функциясен гамәлгә ашырганда 

(01.13*); 

Татарстан Республикасы Финанс министрлыгы белән дәүләт финанслары белән 

идарә итү функциясен гамәлгә ашырганда (01.02*); 

Татарстан Республикасы Дәүләт идарәсен цифрлы нигездә үстерү, мәгълүмат 

технологияләре һәм элемтә министрлыгы белән түбәндәге функцияләрне гамәлгә 

ашырганда: 

Татарстан Республикасының дәүләт мәгълүмат системаларын үстерү белән 

идарә итү (дәүләт мәгълүмат ресурсларын формалаштыру белән идарә итүдән тыш) 

(01.15.02*); 

элемтә белән идарә итү (03.04*); 

Татарстан Республикасы Икътисад министрлыгы белән түбәндәге 

функцияләрне гамәлгә ашырганда: 

инвестиция эшчәнлеге өлкәсендә җайга салу (01.09*); 

икътисадны мобилизацион әзерләү белән идарә итү (02.04*); 

Татарстан Республикасы Юстиция министрлыгы белән юстиция өлкәсендә 

идарә итү функциясен гамәлгә ашырганда (02.03*); 

Татарстан Республикасының Архив эше буенча дәүләт комитеты белән архив 

эше белән идарә итү функциясен гамәлгә ашырганда (01.17*); 

Татарстан Республикасының Туристлык буенча дәүләт комитеты белән туризм 

өлкәсендә идарә итү функциясен гамәлгә ашырганда (04.09*); 

Татарстан Республикасының Инвестицион үсеш агентлыгы белән дәүләти-

хосусый партнерлык һәм хосусый инвестицияләр, инвестиция проектларын 

тормышка ашыруны комплекслы алып бару өлкәсендә инвестиция эшчәнлеген үстерү 

белән идарә итү функциясен гамәлгә ашырганда (01.10*); 

Республика «Татмедиа» матбугат һәм массакүләм коммуникацияләр агентлыгы 

белән матбугат һәм массакүләм коммуникацияләр өлкәсендә идарә итү функциясен 

гамәлгә ашырганда (04.10*); 

Татарстан Республикасының Социаль-икътисадый мониторинг комитеты белән 

социаль-икътисадый мониторинг нәтиҗәләре буенча Татарстан Республикасы дәүләт 

мәгълүмат ресурсларын формалаштыру буенча идарә функциясен гамәлгә ашырганда 

(01.15.01.1*); 

«Россия Федерациясе халыкларының мәдәни мирас объектлары (тарихи һәм 

мәдәни ядкәрләре) турында» 2002 елның 25 июнендәге 73-ФЗ номерлы Федераль 

закон (алга таба – 73-ФЗ номерлы Федераль закон) нигезендә Россия Федерациясе 

тарафыннан Россия Федерациясе субъектларына тапшырылган вәкаләтләрне 

үтәгәндә, мәдәният һәм тарихи-мәдәни мирас өлкәсендә дәүләт сәясәтен эшләү һәм 

норматив-хокукый җайга салу функциясен гамәлгә ашыручы федераль башкарма 

хакимият органы һәм мәдәни мирас объектларын саклау өлкәсендә контроль һәм 

күзәтчелек функциясен гамәлгә ашыручы федераль башкарма хакимият органы 

белән; 

Россия Федерациясе вәкаләтләрен гамәлгә ашыру өчен Татарстан 

Республикасына бүлеп бирелгән федераль бюджет акчасын тоту буенча контроль 

чараларын гамәлгә ашыру кысаларында финанс-бюджет өлкәсендә контроль һәм 

күзәтчелек функциясен гамәлгә ашыручы федераль башкарма хакимият органы, 

Россия Федерациясе Хисап палатасы белән.»; 

3.3 пунктта: 

3.3.4 пунктчаны түбәндәге редакциядә бәян итәргә: 

«3.3.4. Мәдәни мирас объектларын (исемлеге Россия Федерациясе Хөкүмәте 

тарафыннан билгеләнә торган федераль әһәмияттәге аерым мәдәни мирас 

объектларыннан тыш) саклау өлкәсендә төбәк һәм федераль дәүләт контролен 

(күзәтчелеген) гамәлгә ашыра;»; 

3.3.18 пунктчада «мәдәни мирас объектларын саклау өлкәсендә дәүләт 

күзәтчелеге» сүзләрен «мәдәни мирас объектларын (исемлеге Россия Федерациясе 

Хөкүмәте тарафыннан билгеләнә торган федераль әһәмияттәге аерым мәдәни мирас 

объектларыннан тыш) саклау өлкәсендә төбәк һәм федераль дәүләт контроле 

(күзәтчелеге)» сүзләренә алмаштырырга; 

3.3.40 пунктчада «төбәк әһәмиятендәге мәдәни мирас объектларының, җирле 

(муниципаль) әһәмияттәге мәдәни мирас объектларының, ачыкланган мәдәни мирас 

объектларының торышы, аларны карап тоту, саклау, файдалану, популярлаштыру 

һәм дәүләт тарафыннан саклауга дәүләт күзәтчелеге» сүзләрен «мәдәни мирас 

объектларын (исемлеге Россия Федерациясе Хөкүмәте тарафыннан билгеләнә торган 

федераль әһәмияттәге аерым мәдәни мирас объектларыннан тыш) саклау өлкәсендә 

төбәк һәм федераль дәүләт контроле (күзәтчелеге)» сүзләренә алмаштырырга; 

4.2 пунктны түбәндәге редакциядә бәян итәргә: 

«4.2. Мәдәни мирас объектларын (исемлеге Россия Федерациясе Хөкүмәте 

тарафыннан билгеләнә торган федераль әһәмияттәге аерым мәдәни мирас 

объектларыннан тыш) саклау өлкәсендә төбәк һәм федераль дәүләт контролен 

(күзәтчелеген) гамәлгә ашырганда Комитет вәкаләтләре Россия Федерациясе 

законнары белән регламентлана.». 

 

 

 

Татарстан Республикасы 

Премьер-министры                                                                                         А.В.Песошин 


